
Sazetak: Cilj istrazivanja bio je ispitati povezanost stresa i profesionalnog sagorijevanja medu
nastavnicima u Mostaru, te utvrditi da li postoje razlike medu nastavnicima i uéiteljima s obzirom
na pojedine organizacijske karakteristike koje utje¢u na nivo stresa i profesionalnog sagorijevanja.
Istrazivanje je provedeno u oktobru i novembru 2024. godine, a ulesnici su bili uditelji i
nastavnici na podruc¢ju grada Mostara. Od mjernih instrumenata koristena je skala DASS-21,
iz koje smo koristili supskalu stresa koja se sastoji od sedam cestica, te Oldenburski upitnik
sagorijevanja, sa dvije supskale, otudenost i iscrpljenost. Takoder, za potrebe ovog istrazivanja
osmisljen je i sociodemografski upitnik. IstraZivanje je provedeno online, a koristena je platforma
Google form. U istrazivanju je ucestvovalo ukupno 124 ispitanika. Rezultati su pokazali da
postoji statisticki znacajna pozitivna povezanost izmedu stresa i sagorijevanja kod udesnika ovog
istrazivanja. Takoder, dobiveni rezultati ukazuju da ne postoji statisticki znacajna razlika na skali
sagorijevanja (iscrpljenost i otudenost) s obzirom na radni staz nastavnika. Naposljetku, rezultati
su pokazali da nastavnici koji obnasaju funkciju razrednika doZivljavaju visi nivo stresa u odnosu

na nastavnike koji ne obnasaju ulogu razrednika.

Uvod

Posao nastavnika je veoma odgovoran i izazovan, ali iznad svega i mnogo stresan.
Nastavnici imaju ulogu obrazovati djecu i pripremiti ih za buduénost, koja s vremenom
postaje sve neizvjesnija. Smjenjivanjem raznih reformi u obrazovanju, uloga i odgovornost
nastavnika postaje jo$ izazovnija. Prema Jepsonu i Forrestu (2006), posao nastavnika
ima viSu razinu stresa od ostalih. Visoka razina stresa nastavnika uzrokuje razocaranje,
agresivno ponasanje, anksioznost, izbjegavanje posla, izostanak s posla i losu radnu
produktivnost (Montgomery i Rupp 2005). Nastavnicki stres definira se kao neugodan
osjecaj, negativna emocija poput ljutnje, tjeskobe, pritiska i razocaranja koja proizlazi
iz njihovih aspekata rada kao nastavnika (Kyriacou i Sutcliffe 1978). Obic¢no visoka
razina stresa dovodi do nezadovoljstva na poslu, izostanaka s posla i napustanja posla.
Reakcije nastavnika na stres ocituju se kroz psihicke reakcije (tjeskoba i tuga), fizioloske
(glavobolja, visoki krvni tlak) i ponasajne (ovisnost o alkoholu i pusenju, nacin zivota i
nesanica) (Von der Embse i sar. 2019).

Savremena istrazivanja u podrudju obrazovanja naglasavaju sve vecu vaznost
razumijevanja organizacijskih karakteristika u kontekstu nastavnog procesa koje
doprinose razvoju stresa i sagorijevanja kod ovog kadra. U Bosni i Hercegovini,
obrazovni sistem suocava se s brojnim izazovima, ukljucujuéi nezadovoljavajuée radne
uslove, nesigurnost u vezi ugovora te razlike u pristupu obrazovnim resursima, $to moze
znacajno utjecati na psihicki i profesionalni razvoj nastavnog kadra. Nastavnici u Bosni i
Hercegovini ¢esto rade pod uslovima koji uklju¢uju privremene ugovore ili kratkoro¢ne
angazmane, $to moze imati direktan efekat na njihov osjecaj sigurnosti i zadovoljstva u
radu. Osim toga, uditelji se suo¢avaju s izazovima vezanim uz preoptereéenje, nedostatak
adekvatnih resursa i nedovoljnu podrsku obrazovnih institucija i zajednice. Povecanje
obveza i odgovornosti uzrokuje frustraciju i stres kod nastavnika. Veliki broj istrazivanja
ukazuje na to da se u obrazovnim sistemima, a posebno u Bosni i Hercegovini, sve cesce
susre¢emo s pojavama stresa ucitelja i nastavnika, te da je nastavnicka profesija jedna
od vulnerabilnijih na stres (Hasanagi¢ i sar. 2021). Stres na radnom mjestu, uzrokovan
visokim zahtjevima, niskom platom, nedefinisanim radnim uslovima te nedostatkom
profesionalne podrske, sve viSe postaje prepoznat kao jedan od klju¢nih faktora koji
dovode do sagorijevanja kod nastavnika. Dodatno, sagorijevanje, koje se ¢esto manifestira
kroz emocionalnu iscrpljenost, smanjenje motivacije i profesionalne efikasnosti, postaje
ozbiljan problem u obrazovnim institucijama, $to ima negativne posljedice na kvalitetu
obrazovanja (Ciri¢ i sar. 2024 ).

Postoje mnoge teorije o stresu, a koncept stresa medu prvima objasnio je
endokrinolog Selye kroz generalni adaptacijski sindrom, kojim se nastojalo objasniti

kako tijelo reagira na stres (Selye 1946). Ovaj teoretski koncept objasnjava fizioloske
i psihicke reakcije na stres u tri razlicite faze. Prva faza je faza alarma u kojoj tijelo
prepoznaje stresor te aktivira odgovor ,bori se ili bjezi”. U ovoj fazi desavaju se fizioloske
promjene u smislu da se oslobadaju hormoni povezani sa stresom poput adrenalina
i kortizola, a kao psihosomatski simptom povecava se broj otkucaja srca i krvni tlak,
sto posljedi¢no utjede na nivo energije. Svrha ove faze jeste da se tijelo pripremi za
suocavanje ili bijeg od stresa. Druga faza predstavlja fazu otpora, u kojoj se tijelo
pokusava prilagoditi stresu ukoliko stresor potraje. U ovoj fazi dolazi do kontinuiranog
oslobadanja hormona stresa, a energija se preusmjerava na upravljanje stresom i odrzavanje
homeostaze. Iako u ovoj fazi tijelo odrzava produljenu budnost i energiju za suo¢avanje
sa stresorom, tijelo ipak pocinje trositi svoje resurse. Posljednja faza predstavlja fazu
iscrpljenosti. Naime, dugotrajna izlozenost stresu iscrpljuje tjelesne resurse, $to dovodi
do narusavanja u fizickom i mentalnom funkcionisanju. Ta naruenost se ogleda kroz
oslabljen imunoloski sistem, povecanu osjetljivost na bolesti ili hroni¢na stanja, fizicko
i psihic¢ko sagorijevanje. Ova faza oznacava da se tijelo viSe ne moze nositi sa stresom i
treba mu oporavak.

Dugotrajna izlozenost stresu moze dovesti do sagorijevanja koje se ogleda u
fizickoj, mentalnoj i emotivnoj iscrpljenosti. Termin sagorijevanje na poslu (engl.
burnout) prvi je uveo psiholog Herbert Freudenberger (1974), koji ga definira kao stanje
preoptere¢enosti ili frustracije izazvane prevelikom privrzenosti i odanosti nekom cilju.
Nadalje, isti autor opisuje sagorijevanje kao negativno psihicko stanje vezano uz posao,
a koje obuhvata cijeli niz simptoma, ukljucujuéi tjelesni umor, emocionalnu iscrpljenost
i gubitak motivacije. Dosadasnja istrazivanja pokazuju da su sindromu sagorijevanja
najvise izloZzene osobe uz ¢iji posao se podrazumijeva i visoka razina odgovornosti
(Mazzi i Ferlin 2004), $to moZzemo povezati sa odgovornostima nastavnicke profesije.
lako istrazivanja pokazuju da je vedina nastavnika izlozena stresu, vazno je naglasiti da
sama izlozenost stresorima ne dovodi nuzno do sagorijevanja, nego da je za sagorijevanje
potrebna interakcija vise faktora, kako vanjskih tako i individualnih (Kokkinos
2007). Od individualnih faktora najvise se isti¢u strategije suocavanja sa stresom koje
obuhvataju nacine na koje se pojedinci suoc¢avaju sa zahtjevima okoline na ponasajnom i
kognitivnom nivou. Istrazivanja ukazuju na to da odabir strategije suocavanja sa stresom
kod nastavnika moderira efekte profesionalnog stresa na njihovu dobrobit, pri ¢emu
neefikasne strategije suocavanja sa stresom s viemenom mogu rezultirati sagorijevanjem
na poslu (Borg i Riding 1991; Chan 1998). Nacin na koji se nastavnik suocava sa stresom
ovisi 0 njegovim li¢nim sposobnostima, pri ¢emu veliku ulogu igra i sama percepcija

odredene stresne situacije (Jepson i Forrest 20006).

Iako postoje mnoga istrazivanja o stresu, tek sredinom 1970-ih pocele su se
pojavljivati publikacije koje se direktno odnose na stres u nastavi (Coates i Thoresen
1976; Kyriacou i Sutcliffe 1977). Tokom 1980-ih broj studija koje su izvjestavale o
stresu nastavnika brzo je rastao (Kyriacou 1987). Do kraja 1990-ih istrazivacka
literatura o stresu nastavnika postala je obimna (Dunham i Varma 1998; Vandenberghe
i Huberman 1999; Kyriacou 2000). Mnoga istrazivanja su pokazala da je ovo jedno od
najstresnijih zanimanja u svijetu, kao i da pretjerani stres moze imati negativan u¢inak na
fizicko i mentalno zdravlje uditelja i nastavnika (Yang i sar. 2024). Takoder, istrazivanja
su pokazala da obrazovni kadar zbog velike izloZenosti stresu ranije odlazi u mirovinu,
a neki ¢ak daju otkaz na poslu (Taris i Schaufeli 2015). Ovu izloZenost stresu mozemo
povezati sa prirodom nastavnicke profesije koja zahtijeva kontinuirano usavrsavanje,
unapredivanje ili prilagodavanje u kontekstu obrazovanja. Optereéenost poslom, oblik
hroni¢nog stresa, moze povecati rizik od somatskih i mentalnih sindroma kao $to su
iscrpljenost, psihicki stres i sagorijevanje. Posljednjih godina nastavnici pokazuju vise
nepovoljnih psihickih simptoma i posljedi¢no veée stope bolovanja (Ozamiz-Etxebarria i
sar. 2023). Sociodemografske karakteristike smatraju se vaznim faktorima koji se odnose
na kvalitetu Zivota nastavnika. Takoder, na zdravlje ucitelja utje¢u i organizacijski faktori
kao $to je preoptere¢enost poslom, vremenski pritisak i neadekvatni resursi kakvi su
nedostatak socijalne podrske i racionalnog suocavanja (Yang i sar. 2009).

Suocavanje sa stresom sastavni je dio Zivota odrasle osobe. Jedan od glavnih
faktora koji uzrokuju stres je posao. Radni se Zivot smatra stresnim, izmedu ostalog,
zbog natjecateljske prirode radnog okruzenja. Stoga mnogi ljudi ve¢inu svog vremena
provode na poslu ignoriSu¢i druge aspekte Zivota kako bi imali dobar rezultat.
Dugoroc¢no, to ima negativne posljedice na njihovo zdravlje, ali i na njihov drustveni
zivot (Greenhaus i Allen 2011). Stres na radnom mjestu ¢esto utjece na nadin na koji
se nastavnici ponasaju i komuniciraju s kolegama, prijateljima i ¢lanovima porodice.
Mogu se osjecati frustrirano ili sagorjeti kada se kontinuirano suoc¢avaju s problemima
s kolegama i ucenicima. Ovaj fenomen moze negativno utjecati i na samu organizaciju.
Stoga je vrlo vazno da poslodavac i zaposlenici shvate stres i faktore stresa kao prijetnju
koja proizvodi niz negativnih u¢inaka, koji se reflektiraju i na samu ustanovu (Kavita i
Hassan 2018).

Istrazivanje koje su proveli Antoniou i sar. (2006) pokazalo je da su se najvise
ocijenjeni izvori stresa medu nastavnicima odnosili na probleme u interakciji s u¢enicima,
nedostatak interesa, niska postignuca i obrazovanje ucenika s teskim ponasanjem. Istim
istrazivanjem dokazano je da su nastavnice u odnosu na nastavnike iskusile zna¢ajno vise
razine profesionalnog stresa, posebno u odnosu na interakciju s u¢enicima i kolegama

te na radno optere¢enje. Nadalje, istrazivanje koje su proveli Johari i Noornazifah
(2018) pokazalo je da ucitelji osnovnih $kola doZivljavaju nisku razinu stresa, a drugo
istrazivanje koje je proveo Nurul Izzah (Nurul Izzah i sar. 2010) u osnovnim skolama
pokazalo je da veéina uditelja dozivljava umjerenu razinu stresa (71,7%), a samo 12,1%
ima nizak status mentalnog zdravlja. Studija je zaklju¢ila da su ti uéitelji osnovnih skola
dozivjeli stres uglavnom zbog loseg ponasanja ucenika, a na njihovo mentalno stanje
utjecalo je radno optereéenje. Uglavnom su uciteljice pokazivale znacajnu povezanost s
nizim statusom mentalnog zdravlja.

Istrazivanje Kamaruzamana (2007, prema Kavita i Hassan 2018) pokazalo je da
je ¢ak 57,2% ucitelja iskusilo srednje razine stresa na poslu, 37,2 % nisku razinu stresa
na poslu, dok je samo 4,7% ucitelja iskusilo visoku razinu stresa na poslu. Ova je studija
takoder pokazala da je lose ponasanje ucenika najznacajniji faktor koji dovodi do stresa
na poslu. Istrazivadi su predlozili da skola treba primijeniti disciplinske mjere protiv
provodenja pravilne politike, osnovna sredstva koja pomazu u poducavanju i uéenju,
odgovaraju¢u podjelu duznosti i osjetljivost u odnosu medu uéiteljima te organizirati
obuke ili vje$tine upravljanja stresom na poslu medu uéiteljima. S druge strane, studija
Azizija i Nika (2009, prema Kavita i Hassan 2018) utvrduje da su aspekti stresa u skoli
radno optere¢enje, meduljudski odnosi, problemi s disciplinom u¢enika i skolska pravila.
Sli¢nu studiju provela je i Raja Maria (2011, prema Kavita i Hassan 2018) kako bi
ispitala razinu stresa na poslu i faktore koji uzrokuju stres medu nastavnicima. Nalazi su
pokazali da stres na poslu temeljen na faktorima stresa daje srednje rezultate u rasponu
2,10-2,66 na umjerenoj razini. Faktor Vremenskog ogranicenja imao je najveéu srednju
ocjenu (2,66), zatim veliko optereéenje (2,58), a najnizu srednju ocjenu faktor pritiska
ucenika (2,10). Stres kod ucitelja povecao se posljednjih godina na medunarodnoj razini
(Gu i Day 2013; Katz i sar. 2018), $to dovodi do izgaranja i iscrpljenosti, posebno
kod wuditelja na pocetku karijere i nastavnika koji rade u urbanim $kolama i skolama s
visokim stepenom siromastva (Brunetti 2006; Ellison i MaysWoods 2019).

Uzimajudéi u obzir navedene teorijske spoznaje i rezultate dosadasnjih istrazivanja,
zeljeli smo utvrditi povezanost stresa i sagorijevanja nastavnika i ucitelja u Mostaru, te
provjeriti da li razlicite organizacijske karakteristike utje¢u na nivo stresa i sagorijevanja
kod ove populacije uz pretpostavku da ée osobe koje imaju duzi radni staz postizati
viSe rezultate na skali sagorijevanja (ukljucuju¢i otudenost i iscrpljenost) u odnosu
na ispitanike koji imaju kradi radni staz. Nadalje, pretpostavljeno je da ¢e nastavnici
koji obnasaju funkciju razrednika postizati viSe rezultate na skali stresa u odnosu na

nastavnike koji nisu razrednici.

Metode istrazivanja

Ispitanici

U istrazivanju su ucestvovali nastavnici i ucitelji osnovnih skola u Mostaru, regrutovani
kroz organizovane edukacije za u¢itelje i nastavnike osnovnih skola u Mostaru. Ukupno
je ucestvovalo 124 ispitanika. Ispitanici se razlikuju po dobnoj i spolnoj strukeuri, a
heterogenost se ogleda i u razli¢itim organizacijskim karakteristikama poput stru¢ne
spreme, vrste ugovora, uloge razrednika i duzine radnog staza. Detaljniji podaci o

ispitanicima prikazani su u narednim tabelama.

Tabela 1. Podaci o dobnoj i spolnoj strukruri ispitanika

Frekvencije Procenat
Spol ucesnika a %
Muski 30 24,19
Zenski 94 75,81
Ukupno 124 100
Dob udesnika M=41,54 (SD=8,29)

Napomena: f=frekvencije, %=postotak, M=prosjecna vrijednost, SD=standardna devijacija

Tabela 2. Podaci o stru¢noj spremi ispitanika i vrsti ugovora o radu

Frekvencije Procenti

f %
Stru¢na sprema
Magistri nauka 38 30,65
Visoka stru¢na sprema 86 69,35
Vrsta ugovora
Ugovor na neodredeno 92 74,19
Ugovor na odredeno 32 25,81
Ukupno 124 100

Napomena: f=frekvencije, %=postotak

Tabela 3. Obnasanje uloge razrednika

Frekvencije Procenti
Da li obnasate ulogu razrednika f %
Da 77 62,10
Ne 47 37,90
Ukupno 124 100

Napomena: f=frekvencije, %=postotak

Tabela 4. Duzina radnog staza ispitanika

Frekvencije Procenat
Duzina radnog staza f %
1-5 godina 31 25
6-10 34 27,42
11-15 15 12,10
16-20 19 15,32
vise od 20 godina 25 20,16
Ukupno 124 100

Napomena: f=frekvencije, %=postotak

Instrumentarij

Upitnik sociodemografskib karakteristika

Za potrebe ovog istrazivanja kreiran je sociodemografski upitnik. Odluceno je da
se za potrebe ovog istrazivanja prikupe podaci o sljede¢im sociodemografskim i
organizacijskim karakteristikama: spol, dob, duzina radnog staza, vrsta ugovora, nivo

obrazovanja, obnasanje uloge razrednika, opis radnog mjesta.

Skala DASS-21
Skala DASS (engl. Depression, Anxiety and Stress Scale; Lovibond i Lovibond 1995)

razvijena je na neklinickom uzorku odraslih ljudi i adolescenata. Postoji duza i kra¢a
verzija skale DASS. Duza verzija obuhvata 42 Cestice, a kra¢a 21 Cesticu. Za potrebe

ovog istrazivanja koristila se supskala stresa, na bosanskom jeziku. Ukupno se sastoji
od 7 Cestica, Likertovog je tipa, a ljestvica za procjenu krece se u rasponu od 0 do 3,
pri ¢emu 0 znadi nimalo ili nikad, a 3 uglavnom ili skoro uvijek. Izvorno, pouzdanost
supskale stresa iznosi o = .81. Ukupan rezultat oblikuje se kao linearna kombinacija
procjena supskale. U nasem istrazivanju pouzdanost supskale stresa iznosi o = .92.

Oldenburski upitnik sagorijevanja

Oldenburski upitnik sagorijevanja (engl. 7he Oldenburg Burnout Inventory; Demerouti
i Bakker 2008) konstruiran je s ciljem mjerenja dvije dimenzije sagorijevanja na poslu:
iscrpljenosti i otudenosti. Skala se sastoji od 16 cestica. Skala iscrpljenosti sastoji se od
osam Cestica, pri ¢emu su Cetiri tvrdnje usmjerene na pozitivne aspekte (npr. ,Kada
radim, obi¢no se osjeam pun/a energije.”), a preostale cetiri na negativne aspekte (npr.
»Ima dana kada se osje¢cam umorno i prije nego $to dodem na posao.”). Na isti su nacin
uravnotezene tvrdnje i kod skale otudenosti, koja se takoder sastoji od ukupno osam
Cestica (primjeri pozitivno i negativno formulisanih cestica: ,,Uvijek pronalazim nove
i zanimljive aspekte u svom poslu.” i ,Sve ¢esée se dogada da o svom poslu pricam na
negativan nacin.”). Ispitanici procjenjuju svoj stepen slaganja s Cesticama na ljestvici
od 4 stepena, pri ¢emu 1 oznacava neslaganje sa zadanom tvrdnjom (1 = ,Uopce se
ne slazem”), a 4 oznacava potpuno slaganje (4 = ,Potpuno se slazem”). Visi ukupni
rezultat na skalama sagorijevanja podrazumijeva vi$i stupanj sagorijevanja na poslu,
odnosno vecu iscrpljenost i otudenost. Izvorno, obje supskale imale su zadovoljavajuce
pouzdanosti tipa unutrasnje konzistencije — za skalu iscrpljenosti ona je iznosila a = ,84,
a za skalu otudenosti o = ,76. U nasem istrazivanju, i obje supskale sagorijevanja imaju
zadovoljavajuée pouzdanosti tipa unutrasnje konzistencije, i to skala iscrpljenosti o =

,75, a supskala otudenosti a = ,73.

Postupak

Istrazivanje je provedeno u oktobru i novembru 2024. godine, te je realizirano online
putem. Upitnik je bio anoniman, pa su ispitanici zamoljeni da odgovaraju iskreno.
Naglaseno je da ¢e rezultati biti predstavljeni u okviru empirijske analize i u svrhu
istrazivanja, te se u druge svrhe neée koristiti. Ispitanici su imali mogué¢nost da posalju
upit na e-mail ukoliko bude nejasnoca.

Rezultati

Prije provedbe statistickih analiza ispunjeni su preduslovi za njihovu implementaciju
(Tabela 5). Kolmogorov-Smirnovim testom ispitana je normalnost distribucije i
na temelju dobivenih rezultata distribucija odstupa od normalne. Stoga smo ispitali
asimetri¢nost i zakrivljenost distribucije i dobili parametre koji impliciraju da vrijednosti
ne odstupaju od normalne distribucije (Tabachnick i Fidell 2007). Na temelju toga
smo odludili koristiti parametrijsku statisticku analizu za ispitivanje pretpostavljenih
hipoteza.

Tabela 5. Pokazatelji normalnosti distribucije, K-S, asimetri¢nost (skewness) i zakrivljenost

(kurtosis)
M SD Asimetri¢nost Zakrivljenost K-S o
Stres 7,10 5,27 ,830 ,103 ,000 ,92
Otudenost 20,81 2,91 479 113 ,002 73
Iscrpljenost 21,47 2,61 ,568 ,653 ,000 75

Napomena: M=aritmeticka sredina, SD=standardna devijacija, K-S=Kolmogorov-Smirnov test, a=Cronbach a

Kako bismo ispitali povezanost izmedu stresa i sagorijevanja (otudenosti i
iscrpljenosti) prikazali smo Pearsonov koeficijent korelacije. Rezultati ukazuju (Tabela
6) da postoji statisticki znacajna pozitivna povezanost umjerenog do visokog intenziteta
izmedu stresa i obje supskale sagorijevanja, otudenost (,619, p<,01), iscrpljenost
(,627, p<,01). Na temelju dobivenih rezultata moze se zakljuditi da je potvrdena
pretpostavljena hipoteza.

Tabela 6. Pearsonov koeficijent korelacije izmedu izgaranja i stresa kod uditelja i nastavnika

Otudenost Iscrpljenost

Stres ,619** ,627**

Napomena: **p <,01

Nadalje, kako bismo ispitali da li postoji statisticki znac¢ajna razlika na skali
sagorijevanja s obzirom na radni staz ispitanika koristili smo jednosmjernu analizu
varijanse. Dobiveni rezultati ukazuju da ne postoji statisticki znacajna razlika na skali
sagorijevanja, s obzirom na radni staz zaposlenih (Tabela 7). Na temelju dobivenih

rezultata zakljucujemo da pretpostavljena hipoteza nije potvrdena.



26 Aldina Leto, Haris gunje, Dijana IvaniSevi¢

Tabela 7. Sagorijevanje nastavnika s obzirom na radni staz

Otudenost M SD F p
Od 1 do 5 godina 21,87 2,82 2,260 ,067
Od 6 do 10 godina 22,29 2,50

Od 11 do 15 godina 23,73 4,18

Od 16 do 20 godina 21,05 2,36

Iznad 20 godina 21,52 2,48

Iscrpljenost

Od 1 do 5 godina 22,53 2,68 1,765 ,140
Od 6 do 10 godina 23,23 2,51

0d 11 do 15 godina 24,20 4,60

0d 16 do 20 godina 22,26 2,53

Iznad 20 godina 22,04 2,38

Napomena: M=aritmeticka sredina, SD=standardna devijacija, p=statisticka znacajnost

Nadalje, analiza razlika s obzirom na ulogu razrednika pokazala je da postoji
statisticki znacajna razlika u nivou stresa s obzirom na obnasanje uloge razrednika.
Naime, rezultati t-testa su pokazali da nastavnici koji obnasaju funkciju razrednika
dozivljavaju vi$i nivo stresa u odnosu na nastavnike koji nisu razrednici. Na temelju
dobivenih rezultata zaklju¢ujemo da je pretpostavljena hipoteza potvrdena (Tabela 8).

Tabela 8. Stres nastavnika s obzirom na ulogu razrednika

Razrednik M SD t p
Da 8,89 6,57 -3,051 ,003
Ne 6,01 3,94

Napomena: M=aritmeticka sredina, SD=standardna devijacija, p=statisticka znacajnost

Diskusija

Rezultati ovog istrazivanja ukazuju na nekoliko znacajnih nalaza vezanih uz stres,
sagorijevanje i specifi¢ne karakteristike radnog okruzenja nastavnika. Statisticki znacajna
pozitivna povezanost izmedu stresa i sagorijevanja sugerira da povecani stres moze biti

klju¢ni faktor koji doprinosi emocionalnoj iscrpljenosti i otudenju medu uciteljima.
Ova veza je u skladu s brojnim prethodnim istrazivanjima koja pokazuju da visoki nivoi
stresa mogu dovesti do sagorijevanja (Maslach i sar. 2001), osobito u profesijama koje
zahtijevaju visoki emocionalni angazman, kao $to je to slu¢aj u nastavi. Kumulacija
stresa kroz dugotrajnu izlozenost preoptereéenju, nerealnim ocekivanjima i drugim
izazovima mozZe negativno utjecati na emocionalnu i psihi¢ku dobrobit nastavnika.
Poznato je da stres utjece na gotovo sva zanimanja (Macdonald 2003). Medutim, moze
se re¢i da je nastavnicko zanimanje medu najviSe proucavanim zanimanjima u literaturi
o radnom stresu i sagorijevanju (Guglielmi i Tatrow 1998; Klusman i sar. 2008; Mearns
i Cain 2003). Postoji znacajna konzistentnost u prirodi stresora koji se prijavljuju u
svakodnevnom Zivotu nastavnika, kao $to su administrativno optereenje i problemi
sa disciplinom kod uéenika (Bradley 2007; Gold i Roth 1993). Medutim, ¢ini se
da postoji znacajna razlika u iskustvu radnog stresa kod nastavnika, kako u pogledu
unutarli¢nih razlika, tako i u radu u razlicitim okruzenjima (Milstein i Farkas 1988).
Nastavnicka profesija, koja spada u oblasti humanih i usluznih zanimanja, ¢esto je bila
kontekst za istrazivanje i sagorijevanja (Ben-Ari i sar. 2003; Guglielmi i Tatrow 1998).
Herbert J. Freudenberger, psihoterapeut, zasluzan je za prvi akademski opis termina
“sagorijevanje” (Pines 1993). Medutim, vjerovatno najutjecajniji rad u ovom podrudju
dolazi od autorice Maslach i sar. (Aluja i sar. 2005; Maslach i Jackson 1981; Maslach
i Leiter 2008), kroz razvoj alata Maslach Burnout Inventory (MBI), koji se fokusira
na mjerenje fenomena sagorijevanja kroz tri dimenzije: emocionalnu iscrpljenost,
depersonalizaciju i smanjeni osjecaj licnog postignu¢a. Emocionalna iscrpljenost odnosi
se na osjecaj iscrpljenosti koji se ne moze objasniti pretjeranom fizickom aktivnoscu.
Depersonalizacija oznacava smanjenje brige za dobrobit drugih osoba. Vazno je naglasiti
da Demerouti i sar. (2010) definiraju osnovne dimenzije sagorijevanja nesto drugacije
u odnosu na raniju konceptualizaciju. Njihov koncept sagorijevanja podrazumijeva
dva segmenta, iscrpljenost i otudenost, kako je sagorijevanje posmatrano i u ovom
radu. Iscrpljenost, naime, definiraju kao posljedicu intenzivnoga fizickog, afektivnog
i kognitivnog stresa, dok se otudenost odnosi na vlastitu distanciranost od posla
opcenito. Ovakva konceptualizacija iscrpljenosti pokriva razlicite aspekte, Sto nije
slucaj s konceptualizacijom autorice Maslach u kojoj je istaknuta samo emocionalna
komponenta. Nadalje, i dimenzija otudenosti $ira je od dimenzije depersonalizacije koja
podrazumijeva samo odnose s klijentima (Demerouti i sar. 2010).

U ovom istrazivanju postoji statisticki znacajna pozitivna povezanost izmedu
stresa i obje dimenzije sagorijevanja. S obzirom na to, nalazi ove studije ukazuju da stres
i sagorijevanje nisu izolirani fenomeni, ve¢ medusobno povezani procesi koji zajedno

doprinose nizem nivou profesionalne motivacije, smanjenju radne angaZiranosti i
pogorsanju psihic¢kog zdravlja nastavnika. Ovi rezultati podrzavaju teorije koje sugeriraju
da povecani stres kod ucitelja, ako se adekvatno ne tretira, moze dovesti do dugoro¢nih
posljedica, uklju¢ujuéi smanjenje kvalitete nastave, emocionalnu iscrpljenost i produzenje
bolovanja (Hakanen, Bakker i Schaufeli 2000). Stres i sagorijevanje su konceptualno
razli¢iti. Pines (1993) tvrdi da stres doZivljava svako, a sagorijevanje ne. Ona opisuje
sagorijevanje u kontekstu visoko motivirane osobe koja dozivljava egzistencijalnu krizu:
»Ne mozete sagorjeti ako niste prethodno bili na vatri”” (Pines 1993: 386). Utitelj koji
ulazi u profesiju s visokim ocekivanjima moze biti razo¢aran svojim iskustvima u stvarnoj
situaciji. lako Pines (1993: 378) navodi da ,stres kao takav ne uzrokuje sagorijevanje”,
Maslach i Jackson (1981: 99) navode da ,hroni¢ni stres moze emocionalno iscrpiti i
predstavljati rizik od sagorijevanja’. Mozda je zajednicko to da stres, ¢ak i intenzivan
stres, sam po sebi ne mora nuzno dovesti do sagorijevanja, ali moze ako postane hroni¢an
i nerijeSen. Klju¢na razlika izmedu stresa i sagorijevanja lezi u progresiji i intenzitetu.
Stres je prirodan odgovor na zahtjeve ili izazove, dok sagorijevanje nastaje nakon duzeg
izlaganja visokim nivoima stresa, naro¢ito kada osobe osje¢aju ili percipiraju da njihovi
napori ne dovode do smislene promjene. Ovo je narocito ocigledno u nastavnickoj
profesiji, gdje idealisticka motivacija za pomaganjem drugima moze doéi u sukob sa
zahtjevima i ograni¢enjima posla. Sagorijevanje cesto ukljucuje osjecaje emocionalne
iscrpljenosti, otudenja od posla i osjecaj smanjenog licnog postignuéa. Ovi simptomi
se pojavljuju nakon perioda intenzivnog truda bez dovoljnih li¢nih ili profesionalnih
nagrada. Dok je stres univerzalno iskustvo, sagorijevanje se obi¢no javlja kod onih
koji su duboko posveéeni i inicijalno motivirani svojim poslom, da bi se nakon toga
osjecali iscrpljeno i neucinkovito nakon stalnih neispunjenih oéekivanja (McCormick i
Barnett 2011). Da bi se sprijecilo sagorijevanje, klju¢no je pristupiti prevenciji u smislu
rjeSavanja izvora hroni¢nog stresa, pruzanja podrske i stvaranja radnog okruzenja u
kojem ljudi mogu posti¢i osjecaj postignuca uz odrzavanje zdrave ravnoteze. Uprkos
inherentnim slozenostima fenomena profesionalnog stresa i sagorijevanja, te spoznaji da
postojanje jednog ne mora nuzno dovesti do drugog, neki autori su postavili i empirijski
demonstrirali povezanost izmedu njih, ukljucujuéi u kontekstu nastave (Burke i
Greenglass 1995; Mearns i Cain 2003).

Nadalje, rezultati u ovom istrazivanju impliciraju da ne postoji statisticki znacajna
razlika na skali sagorijevanja s obzirom na radni staz zaposlenih. Radni staz, koji se
esto smatra mjerilom iskustva i otpornosti na stres, zapravo nema direktan utjecaj na
nivo sagorijevanja kod nastavnika. Na nasem uzorku duZina radnog staza nije presudan
faktor sagorijevanja kod nastavnika. Sagorijevanje je kompleksan fenomen koji se razvija

kao rezultat interakcije brojnih individualnih, profesionalnih i organizacijskih faktora.
Prevencija sagorijevanja zahtijeva holisticki pristup, uklju¢ujudi stvaranje podrzavajuéeg
radnog okruzenja, kontinuirani profesionalni razvoj i strategije za upravljanje stresom.
Ovakvi rezultati mogu sugerisati da stariji nastavnici nisu nuzno otporni na stres ili
sagorijevanje samo zbog svojih godina staza. Ovo moze biti iznenadujude, jer se Cesto
pretpostavlja da dugogodisnje iskustvo moze pomo¢i nastavnicima da se bolje nose s
radnim izazovima i smanje stresne reakcije.

Takoder, rezultati su pokazali da nastavnici koji obnasaju ulogu razrednika
dozivljavaju veéi nivo stresa u odnosu na nastavnike i ucitelje koji nisu razrednici. Ovo
moze biti povezano s dodatnim odgovornostima koje dolaze s upravljanjem razredom,
komunikacijom s roditeljima, kao i rjesavanjem li¢nih i emocionalnih potreba uéenika.
Osim toga, razrednici ¢esto imaju viSe administrativnih obveza i izazova u organizaciji
nastave i dogadanja unutar skole. Stres moze utjecati na njihovu profesionalnu dobrobit
i na kvalitetu nastave, $to je vazno za podrsku u daljnjem razvoju sistema obrazovanja.
Ovaj nalaz moze biti razumljiv s obzirom na dodatne odgovornosti koje razrednici
preuzimaju, uklju¢ujuéi upravljanje razrednim ponasanjem, organizaciju aktivnosti i
izravnu odgovornost za emocionalni i akademski razvoj ucenika. S obzirom na to da
razrednici ¢esto djeluju kao posrednici izmedu ucenika, roditelja i drugih nastavnika,
njihova funkcija moze biti izuzetno zahtjevna i podlozna visokom stresu, osobito ako
nemaju adekvatnu podrsku skole i kolega (Klassen i Chiu 2010).

Iz svega navedenog ¢ini se jasnim da su odgovori pojedinaca na profesionalne
stresore i potencijal za profesionalno sagorijevanje idiosinkratski, odnosno da ovise i
o pojedincu i njegovom odgovoru na okolinu. Medutim, postoji fenomen koji lezi
u temelju ovog okvira, a to je ljudska kognicija (Lazarus i Folkman 2004). Iako se
razlikujemo u percepcijama, uvjerenjima i vrijednostima, svako od nas ih organizira
kognitivno na vrlo slican nacin. Kognicija, kao klju¢ni element ljudskog dozivljaja i
odgovora na stres, igra znacajnu ulogu u tome kako pojedinci interpretiraju i reagiraju
na stresore na radnom mjestu (Tuckey i Brewer 2009). Nasa sposobnost da prepoznamo,
procijenimo i odgovorimo na izazove moze znacajno utjecati na to da li ¢emo dozivjeti
stres, sagorijevanje ili ¢ak pronadi nacine za upravljanje tim iskustvima. Kognitivni
procesi stoga ne samo da oblikuju nase svakodnevne reakcije na stres, ve¢ takoder
oblikuju dugoro¢ne ishode poput sagorijevanja, $to nas podsje¢a na vaznost samosvijesti
i razvoja kognitivnih vjestina za suocavanje sa stresom u profesionalnom okruzenju
(Maslach i Leiter 2016). S obzirom na to da su stres i sagorijevanje Cesto povezani sa
percepcijama koje imamo o svom poslu, utjecaju na njega i svojoj sposobnosti da se
nosimo s izazovima, vazno je prepoznati kako nase misli, vjerovanja i kognitivne strategije

mogu ili olaksati ili otezati nase suocavanje sa stresom i prevenciju sagorijevanja. Ovo
nas usmjerava na kognitivne intervencije kao klju¢ne alate u smanjenju negativnih
posljedica stresa i sagorijevanja, te na ulogu obuke, samorefleksije i emocionalne
regulacije u profesionalnom Zivotu (Maslach i Leiter 2016). Kognitivne tehnike, kao
Sto su prepoznavanje negativnih automatskih misli, njihovo izazivanje i zamjena sa
zdravijim, realisti¢nijim stavovima, mogu pomo¢i pojedincima da prepoznaju stresore
prije nego Sto se razviju u ozbiljan problem. Samosvijest takoder igra vaznu ulogu, jer
razumijevanje vlastitih granica i sposobnosti moze pomod¢i u prevenciji sagorijevanja i
odrzavanju profesionalne motivacije (Beck 1976). Dakle, iako su stres i sagorijevanje
ozbiljni problemi u mnogim profesijama, s pravilnim pristupom i intervencijama,
mogude je smanjiti njihov utjecaj i potaknuti veée zadovoljstvo i postignuca na radnom
mjestu. Na temelju dobivenih rezultata, vazno je preporuciti organizacijske intervencije
koje bi mogle pomo¢i u ublazavanju stresa medu nastavnicima, kao $to su programi za
smanjenje stresa, psiholoska podrska te promjena u radnim uslovima. Takoder, buduca
istrazivanja trebaju dodatno istraziti kako specifi¢ne funkcije unutar nastavnickog rada,
poput razrednickih uloga, utjecu na dugotrajni stres i sagorijevanje, te razviti strategije
za unapredenje radnih uslova za nastavnike svih iskustvenih razina.

Zakljucak

Stres se ¢esto javlja kao odgovor na zahtjeve i izazove koje nastavnici dozivljavaju u svom
radu, dok sagorijevanje predstavlja dugoro¢ni odgovor na hroni¢ni stres i preoptereéenost.
Povezanost stresa i sagorijevanja u naSem istrazivanju potvrduje jedno od klju¢nih
saznanja u podrudju psihologije rada, posebno u obrazovnom sektoru. Istrazivanja
op¢enito ukazuju na to da stres, kada postane hroni¢an, moze dovesti do sagorijevanja sto
je ozbiljan problem za nastavnike i druge zaposlene u visokostresnim profesijama. Iako bi
mogla postojati odredena veza izmedu duzine radnog staza i sagorijevanja kod nastavnika,
rezultati ovog istrazivanja pokazali su da sama duzina radnog staza nije uvijek klju¢ni
prediktor sagorijevanja. Nadalje, istraZivanje je pokazalo da nastavnici koji obnasaju
funkciju razrednika izvjeStavaju o viSem nivou stresa u odnosu na kolege koji nemaju
tu funkciju. Nastavnici koji nisu razrednici, te imaju manju koli¢inu administrativnih
zadataka i odgovornosti, mogu se fokusirati isklju¢ivo na nastavu. Iako i oni mogu
dozivjeti stres, posebno u izazovnim nastavnickim situacijama, manja koli¢ina dodatnih
obveza obi¢no smanjuje ukupni stres u odnosu na razrednike. Ovo istrazivanje naglasava
vaznost razumijevanja veza izmedu stresa i sagorijevanja kod nastavnika, te sugerira da bi
organizacijske promjene, kao i pruzanje odgovarajuce podrske nastavnicima, mogli biti

klju¢ni faktori u smanjenju negativnih efekata stresa na njihov rad i licnu dobrobit. S
obzirom na specifi¢nosti vezane uz razrednicke duznosti, preporucuje se dodatna paznja
i podrska za nastavnike koji preuzimaju ove odgovornosti, kako bi se smanjio njihov

emocionalni stres i poboljsalo opée mentalno zdravlje.

Analysis of the Relationship between Stress,
Professional Burnout, and Organisational
Factors among Teachers and Educators

Abstract: This study aimed to examine the relationship between stress and professional burnout
among teachers in Mostar, and to determine whether differences exist between teachers and
educators regarding specific organisational characteristics that influence the levels of stress
and professional burnout. The research was conducted during October and November 2024,
with participants comprising teachers and educators from the Mostar area. The measurement
instruments employed included the Depression, Anxiety and Stress Scale (DASS-21), from
which the stress subscale, consisting of seven items, was utilised, as well as the Oldenburg
Burnout Inventory, which encompasses two subscales: alienation and exhaustion. Additionally,
a sociodemographic questionnaire was specifically designed for this study. The research was
conducted online using the Google Forms platform, with a total of 124 participants. The
results revealed a statistically significant positive correlation between stress and burnout among
the participants. Furthermore, the findings indicated no statistically significant differences in
burnout levels (exhaustion and alienation) with respect to teachers’ years of service. Finally, the
results demonstrated that teachers holding the position of class teacher experienced higher levels

of stress compared to teachers who did not hold this role.

Keywords: stress, burnout, teachers, educators, class teachers

